
Proceso de distritacion electoral en México

Ayajna Meéxico naimi’kari tyaiteri tyaguantigoubakare majtityatai majta takimen
maguatydu. Amuijtu kin ayaa itatamua’muate tikin naimi’karitu tya’xapintare amijme jetsé
majtityati ti guéikake’e séire’'mén, antityaatikan Poder Ejecutivo, poder Legislativo ajta
Poder Judicial. Amijna Poder Legislativo oupu tyajaiki aumaj ya’xantdn maijta
axa’p+ntaren t+i guataséijres yU’uxari t+ a’tsaaguati’re; amimu diputados ajta senadores
naimi’kari tyaiteri gua’kimen maguatyéu éujna ja’gua ti yaa tyaja’tbumua’muate tikin
Congreso de la Unién maj guéika ninia tsajta upuata’tan séikarimu mijta antiguabiigua.

Ayajna tyati ti'guatabitis iiyakui México, gua’votos naimi’kari juxa’apu ti'baire. Ta’a ayaa
tyojoukuré’nen, matitd antiguabiiguajme diputados mitachue guatéi'teeres yaa
pua’muaké xa’pintakan mouchaatima’a. Ayajna jiku sai diputado yaapu pua’muakari kin
maguatéjbee. Amiipu guatdumu’a tikin distritos electorales, tya’kane t+kei uxa’a
youta’me’ni, kapu a+n jé’i t+pua juxd’a pua’'mua’kari mouchajka tya+teri.

Constitucion jetsé yaapu tya’namuajre t+k+n t+jna’a ti'be’e tachue guatéiteeres guéika
anx+jte jetse pua’'muaké, sa+ké t+na’a putie’n antiguabiguas sa+ dipuatdo federal.
Uk+menta, Constitucion aut+ sa+ tajtuguan teje’'téjbee yaapu tya’xa t+k+n, jap+n,
a’chumaj puamua séijren diputados anmaj antiguabiiguas aamu youxa’p+ntara a’chumaj
puan distritos electorales ticha+.

¢ Ti'tani puguataumu’a yée distrito electoral?

A+jna distrito electoral a+pu guatdumua’a a’chut+ j+m+ yéukan chuej magua’sija mua’jun
tya+teri t+jnain japua México na’ri aanad’a aut+ tajtuguan teje’téjbee, t+’ijiku guata+rijtaren
maj antiguabiiguan diputados maj yaa pua’muakari k+n maguatyaguiix+n chajta’kari. , ,
¢ Ti'tani puen distritacién electoral?

A+pu puen t+k+n antiumua’ree Instituto Nacional Electoral (INE), t+ axa’p+ntaren out+
j+m+ joast+ sa+ ayaa guatdumu’a yee distritos electorales t+j nain japua na’ri annd’a aut+
tajtuguan teje’téjbee.

(E’ini ti’ba+re?

Ta'a juxa’a guatéiteeren a+jna mesija a’chumaj ouchat+men sa+ jetsé distrito electoral,
mata’a naimi’kari a’namuajra t+jna’a antayéugua chuéj autya ouchat+men, ajpu ayaa
t+k+n sa+ ajta sa+ m+ voto juxa’apu ti’'ba+re.

¢E’ini t+i goéuxe’be distritacion electoral?

Am+jna t+ guateitéeren juxe’be eini a’chu matauchat+men tya+teri kapu a’najt+na’a
juxd’a. Séikarimu jajkuakan nd’eigua, séikarimu tyaku’isin majta yaa pua’'mua mayée

uchéjte, ayaand’a jiku tya’kane t+ sa+ distrito electoral eitsé na'ri k+jna’a ouna muachajka
tya+teri yaa puan ninia tsajta. A+jpu k+n gdéuxe’be t+ guatéseijri'guan a’najt+na’a distritos
electorales jetsé maj uxa’a tityouchat+me’ni.

¢ Ti'tajni jetsé mouka’nyaa guatéitéeres?

Ta’a jéin guaxa’p+ntariguan distritos electorales a+jmu guatésijas maj juxd’a
tityouchat+me’ni tya+teri, t+ Gujna téte’e seire’'meni municipios t+ tbumua’muate, t+
sik++rari guaséiriguan na’ri muakuake uguatoututajmen, t+ juyéj kanyaat+me’ni, a+jna
mesija t+kuj guaj+rijmen ajta jap+n majt+n ubéjli séira’a naayeri t+'i jiku guata+rijtaren
maj am++ majta te’tyaba+ren t+ guatauxe’ben.

B G

&A’najni ajta e”’ini yé’i tiutéseijri’guas?

ljii 2016 jetsé ajta 2017 am+jna INE yaapu ti'muatsé t+ guateitéeren nain japua ajta
amajna aumaj tajtuguaani a’seijre’e iyaa ja’gua Baja California Sur, Campeche, Colima,
Chiapas, Ciudad de México, Guanajuato, Guerrero, Jalisco, México, Michoacan, Morelos,
Nuevo Leodn, San Luis Potosi, Sonora, Tabasco ajta Yucatan.

Aut+ tajtuguan teje’téjbee anpu gua’sa+ren tyatteri INE goutaixaates eit+ ti'muatse t+
guateitéeren am++ ameséira maj naayeri jemi ti'mue, partidos politicos majk+n
maguatydu, maj tityatati, diputados a’'ma’kaste, ajta maj jéina k+n antiumua’ree yaat+ ajta
naimi’i tya+teri a’chumaj guatainiiguas.

T+pua meri eijna muajk’a maj atéesijan t+ guateitéeren aumaj naayeri ouchat+men,
am+jna INE goutd’igues a’chupuamua maj guachat+men naayeri mata’a aaxan eijm3j
t'muatse t+'+ guatéseijres am+jna t+pua ari guatéiteeren aut+ sa+ distrito electoral jeiyén,
ajta jap+n aut+ a’seira’a ja’'me maj tyaja’namuaja muajun.

¢A’tyanni meti’taba+rigua?
Am++mu ti'xajtan maj partidos politicos k+n aboumua’ree, maj tityati yat+ bejli na’a putien,

diputados locas ajta, t+ chajta’najmen naayeri matauchat+men ajta tya+teri cha’na majkei
t't+ k+n antiumua’ree ajta ayaa tigua’kanistya maj te’tyanamuajan.

SA’najni ajta eini yé’i tiutd’iguri’guas?

Kapu a+jnd’a ma3j tiutaxjtas tya+teri, ajtapu mua’reeriguan ma3j tityatati jemi naayeri
majk+n antiumua’ree aut+ tajtuguan teje’téjbee. Amajmu ataxajtas eit+ ye’i tiutéiteeres t+
guateseiri’guas mata’a ouna téte’e sa+ké guataséijren naayeri mata’chaat+men distritos
electorales tsajta ajta jap+n antimua’reeriguas naimi’kai jemi mata’a aamua’ren aut+
guaja’k+pua maj youtaxan je'imaj timuatse a+jna k+n t+ axajtaka t+ ti'téjpee am+jna jetsé.

Yujetsemén maj tityatai naayeri jemi guatak++pe maj tiutayd’sen am+jna INE ti't+ m3;j
guaxa’p+ntare ajuché aamu youtuasin yu'uxari aut+ Juntas locales ajta distritales
a’'seire’'men. T+pua meri atesijan eit+ yé'i tiutéseijre t+ guateitéere maj guagoigu’ri
naayeri, am+jna INE naimi'karipu guataixaates eit+ ja’ri tyojoukure’ne ajta eit+
guateeseijre t+ guateitéere amajna béjli ajpu ijta at+jna k+n aamé t+ guateseijriguan
ba’kan japua t+ puti+k+.

Ta'a guataxaap+ntaren maj naayeri jamuan tiutaxajtas am+jme INE maj timue, am++mu
guatainiiguas naayeris nyuukari t+k+n antiumua’ree (INALI), ajta jap+n am+jna Comision
Nacional para el Desarrollo de los Pueblos Indigenas (CDI) t+ guataumua.

¢ Atyanni mentimua’reeris t+pua meri abak++ne maj tyutd’igun?

T+jna’'a ti'chajta’najmen naayeri tyatauchat+men am+jme jetsé majtityatai.

jAntimua’reera! T+pua naimi tyaaxan, eitsé’pu guataxa’p+ntaris México,
jAjtéjbetsi!

